
на Т Бизнис магазинот продолжуваме со релевантни теми за 
дигитализацијата, но и за заштитата на вашиот бизнис како и 
паметни решенија со кои придонесуваме за општествениот 
напредок. 

Во првиот напис ве советуваме за начинот на кој вашата 
компанија може да остане во постојана поврзаност со 
клиентите преку интегрално решение за комуникација – OMNI 
комуникациска платформа, којашто на едно место обединува 
повеќе напредни канали за масовна комуникација: СМС, Viber и 
е-пошта.  

Понатаму, ве информираме за проектот којшто го реализираше 
Македонски Телеком преку примена на сопствено решение 
за паметно мерење и управување со енергија за уличното 
осветлување во Општина Кочани, коешто ќе ја подобри 
целокупната ефикасност за трошење енергија. 

Се осврнуваме и на важноста, вашиот бизнис да биде оптимално 
заштитен во текот на процесот на дигитализација за што 
нудиме ефикасно решение.

И во ова издание продолжуваме со екстремно важната 
тематика за телемедицината и ве информираме за новите 
функционалности коишто ги имплементираме и зошто се од 
суштинско значење за подобрување на квалитетот на живот на 
пациентите.

Дополнително ви претставуваме и Business Collaboration Service 
(BCS), комплетно управувана услуга за говорна, податочна и 
видео деловна комуникација и начините на кои ќе придонесе во 
успешната дигитализација на вашата компанија.

Продолжуваме со нашата мисија да постигнуваме напредни 
технолошки решенија за доброто на вашиот бизнис, но и 
за општеството во целост. Уживајте во празниците и секако 
очекувајте од нас бизнис новости во новата година.

Во ова зимско издание СОДРЖИНА

Во Македонски Телеком  континуирано ги 
следиме потребите на компаниите и на 
институциите за постојана поврзаност со 
нивните клиенти и активно работиме на 
создавањето комуникациски решенија коишто ја 
зголемуваат ефективноста на контактите.
Со цел да ги задоволиме овие потреби, нашите 
првични решенија беа насочени кон услугата за 
масовно испраќање СМС пораки. Оваа услуга 
брзо се етаблираше како значаен канал за 
комуникација.

Но, сега ја збогативме оваа понуда со 
интегралната комуникациска платформа OMNI, 
којашто на едно место обединува повеќе 
напредни канали за масовна комуникација: СМС, 
Viber и е-пошта. OMNI ја елиминира потребата од 
поединечна интеграција со секој комуникациски 
канал, овозможувајќи им на корисниците 
директен пристап преку една платформа за сите 
нивни комуникациски потреби. 

Што нуди OMNI? 
Решението OMNI е дизајнирано да ги задоволи 
потребите на компаниите со сопствена база 
на клиенти коишто се согласиле да бидат 
контактирани. Истовремено, платформата се 
карактеризира и со одлични методи за масовна 
таргетирана комуникација, како и можност за 
лесно и флексибилно користење од страна на 
корисниците.

Со OMNI добивате:
• Едноставен веб-интерфејс – Платформата е 
лесна за користење и овозможува едноставно 
организирање на масовни кампањи и 
управување со повеќе канали за комуникација
• Самостојно креирање на маркетинг кампањи 
во согласност со вашите цели и потреби.
• Персонализирана и директна комуникација со 
вашите клиенти 
• Извештаи во реално време – Деталните 
извештаи ги вклучуваат сите активности 
и статусот на испорака на пораките, што 

овозможува ефективно следење на успехот на 
кампањата.

До клиентите преку најпопуларните канали – 
Rakuten Viber, СМС и е-пошта

Покрај традиционалниот СМС за директна 
комуникација, OMNI овозможува испраќање 
пораки и преку Rakuten Viber, еден од 
најкористените комуникациски канали во 
светот. Со заеднички напори на Македонски 
Телеком и Infobip, платформата OMNI станува 
новиот стандард за дигитална комуникација 
за компании од сите големини. На овој начин 
вашите клиенти можат да добиваат важни 
известувања во реално време, вклучувајќи 
еднократни лозинки (OTP), предупредувања, 
известувања за трансакции и плаќање, 
известувања за испорака, потсетници за 
настани.

 

Персонализирани пораки и брендирана 
комуникација

Со OMNI, испраќањето на персонализирани 
информации за попусти и понуди преку 
најраспространетите комуникациски канали 
гарантира дека вашите пораки ќе имаат 
најдобра видливост. Персонализираните 
пораки покажуваат дека се грижите за вашите 
клиенти, а пораките брендирани со вашето 
лого ја зајакнуваат довербата и обезбедуваат 
чувство на сигурност дека пораките доаѓаат од 
доверлив бренд, а не од бот. 
Со уникатните можности на Viber лесно може да 
се креираат впечатливи и привлечни кампањи 
– преку интерактивни пораки со лого, копчиња, 
слики, видеа, документи и линкови до вашиот 
веб-сајт за поголем ангажман на вашите 
клиенти. Искористете ги предностите на оваа 
интегрирана платформа и обезбедете врвно 
искуство за вашите клиенти со иновативните 
комуникациски алатки.

OMNI - Платформа за 
поврзаност со вашите клиенти

СМС Viber Е-пошта

ПАМЕТНО МЕРЕЊЕ 
И УПРАВУВАЊЕ СО 
ЕНЕРГИЈА ЗА УЛИЧНО 
ОСВЕТЛУВАЊЕ

Во рамките на проектот беа инсталирани 
нашите контролери за управување и мерење 
на искористената електрична енергија, коишто 
покрај самото мерење даваат и голем број на 
дополнителни параметри: напони на секоја фаза, 
проток на струја на секоја фаза и моменталната 
моќност што се користи на секоја фаза, како и 
информации за вкупната потрошена енергија.

Решението за управување со уличното 
осветлување е целосно имплементирано од 
страна на Македонски Телеком и во една целина 
вклучува IoT контролер развиен во Македонски 
Телеком, паметно електрично броило и струјни 
трансформатори од реномиран светски 
производител – сите сместени во електро 
кабинет.

Користејќи ја мобилната мрежа, IoT контролерите 
се поврзани од целиот систем за улично 
осветлување на една управувачка конзола, 
каде што во база на податоци се регистрираат 
сите отчитани параметри, што понатаму служат 
за генерирање извештаи за потрошувачката 
на енергија, отстранување дефекти и анализа 
на заштедите на енергија. Управувачката 
конзола овозможува автоматска и рачна 
контрола на вклучувањето и исклучувањето 
на осветлувањето. Автоматската контрола 
вклучува читање на времињата на зајдисонце 
и изгрејсонце од астрономски часовник што 

овозможува подоцнежно вклучување на 
осветлувањето и негово рано исклучување. Со 
овој начин на управување, се креира можност 
уличното осветлување да не се вклучува 
кога во текот на денот за малку е намалена 
видливоста поради магла или облачно време, 
што не е случај кога управувањето е изведено 
преку оптички сензори. На тој начин светилките 
светат и до 16 отсто помалку од времето. Исто 
така, подоцна во ноќта, светилките можат да го 
намалуваат интензитетот на светлина, а со тоа 
и потрошувачката за 50% поради фактот дека 
движењето на граѓаните е скоро минимално во 
доцните ноќни часови, а сепак осветлувањето е 
задржано. Така, решението обезбедува заштеда 
на електрична енергија за општината.

Конзолата овозможува и мапирање на карта со 
точни географски координати на секој поставен 
кабинет за контрола, за лесно пронаоѓање и 
побрза интервенција. Секако, тука е присутна 
и рачната контрола којашто овозможува 
вклучување и исклучување по потреба, на 
пример при отстранување на дефекти во 
електричната мрежа.

Како резиме, со ова решение, општината доби 
подобра контрола на осветлувањето, заштеди 
на електрична енергија, увид во можните 
злоупотреби на мрежата и секако намалена 
емисија на CO2 како резултат на овие заштеди.

Македонски Телеком реализираше проект со примена на 
сопствено решение за паметно мерење и управување со енергија, 
за потребите на уличното осветлување во Општина Кочани.

Алатките со кои може да се минимизираат и да се 
ублажат последиците од безбедносните ризици 
треба да бидат од клучна важност за секоја 
компанија и притоа тие треба да обезбедат:
• Превенција од можни напади/инциденти;
• Подготвеност во случај на напад/инцидент;
• Одговор на секој напад/инцидент којшто не можел 
да биде спречен;
• Оправување од штетите коишто биле предизвикани 
од нападот/инцидентот.

Сепак, постоењето на експертиза и стручни лица 
коишто ќе можат да ги постават и да ги одржуваат 
ваквите алатки, како и да управуваат со нив, 
е најголемиот предизвик со кој се соочуваат 
компаниите, особено оние од помал обем.  

Македонски Телеком, како доверлив дигитален 
партнер на бизнисите и институциите, има одговор 
на сите безбедносни предизвици во информатичката 
околина.

Како деловен партнер на светски познати и 
признаени брендови од областа на информатичката 

Изложеноста на компаниите на интернет, како и самото онлајн деловно работење носи ризици коишто ги загрозуваат податоците на компаниите. Бројот и типот на заканите 
што можат да се појават преку интернет постојано се зголемува и се надоградува. Една од клучните стратегии коишто треба да ги поседува секоја компанија чија цел е 
унапредување на работењето преку дигитализација на своите процеси е креирањето на план за справување со овие безбедносни предизвици.

Деловен континуитет со 
Македонски Телеком

безбедност, Македонски Телеком 
во своето портфолио нуди услуги за 
обезбедување максимална заштита 
на деловните податоци и деловен 
континуитет на сите активности на 
компаниите.

Во случај на каков било инцидент во 
информатичката околина, со услугата за 
креирање резервни копии на деловните 
податоци, компаниите се сигурни дека во 
секој момент ќе имаат копија од своите 
важни документи. Услугата е дизајнирана 
на начин да одговара на сите бизнис 
потреби, независно од големината 
на компанијата, овозможувајќи им на 
компаниите подготвеност во случај 
на инцидент и одговор на сите типови 
на можни закани. Со принципот BaaS 
(Backup as a Service), на кој се базира 
самата услуга,  компаниите добиваат 
дополнителен бенефит, елиминирајќи 
ја потребата од посветување сопствени 
ресурси за оваа намена, како и вложување 
во големи инвестиции. Со оваа услуга, 
сите резервни копии на податоците на 
компаниите се чуваат во податочниот 
центар на Македонски Телеком којшто ги 
запазува сите стандарди за безбедност 
на податоците и за податочни центри. 
Одржувањето и функционирањето на 
услугата е целосна одговорност на 
Македонски Телеком.

Честопати, кај компаниите коишто 
се цел на интернет-напад доаѓа до 
оневозможување и блокирање на 
примарната локација којашто е неопходна 

за непречена работа на бизнисот. Ваквото 
блокирање за компаниите значи застој 
во работењето и носи како финансиски, 
така и репутациски ризици. За да се 
овозможи континуитет во работењето на 
компаниите, Македонски Телеком создаде 
услуга за опоравување од настанати 
катастрофи (Disaster Recovery) со која 
се овозможува постојано и непречено 
функционирање на деловните активности. 
Идентично како и услугата за креирање на 
резервни копии, и оваа услуга е базирана 
на принципот DRaaS (Disaster Recovery as 
a Service) каде целосната информатичка 
инфраструктура потребна за опоравување 
од катастрофи е сместена во податочниот 
центар на Македонски Телеком. При 
настанат инцидент, во функција се 
става локацијата за опоравување 
од катастрофи,  сè до моментот кога 
компаниите се сигурни дека примарната 
локација е целосно функционална и 
безбедна за понатамошна работа.

Во денешната онлајн деловна околина, од 
суштинско значење е да имате партнер со 
кој сте сигурни дека ќе бидете подготвени 
во случај на било каков информатички 
инцидент, без разлика дали е тоа интернет 
напад или инцидент со хардверските 
ресурси. Вистинскиот избор е Македонски 
Телеком, вашиот партнер за безбедна 
дигитализација на вашиот бизнис.

Системите за телемедицина користат напредни 
уреди, сензори и технологии за да собираат 
податоци за различни витални параметри 
како срцева фреквенција, артериски притисок, 
телесна температура, сатурација на кислород 
во крвта и други метаболички индикатори. 
Податоците се праќаат во реално време до 
здравствените работници преку сигурни 
дигитални канали, овозможувајќи им да го 
следат здравствениот статус на пациентот со 
висока точност и да одговорат соодветно и брзо 
на секакви промени во неговата здравствена 
состојба.

Освен основното следење, телемедицинските 
системи често се опремени со алгоритми 
за анализа на податоци коишто можат да 
идентификуваат трендови или аномалии 
коишто би можеле да укажат на потреба од 
промена во третманот или итна медицинска 
интервенција. Ова обезбедува повисоко ниво 

на предупредувачки и превентивен менаџмент, 
којшто е критичен за пациентите со хронични 
заболувања како дијабетес, срцеви болести или 
хипертензија. Подобрувањето на технологиите 
и алгоритмите за обработка на податоците 
континуирано ги зголемува можностите за рана 
дијагностика и оптимизација на третманите, што 
е од суштинско значење за подобрување на 
здравствените исходи и квалитетот на живот на 
пациентите. 

Оваа практика е особено значајна за пациенти 
со хронични состојби, постари лица, или оние 
коишто живеат во рурални и тешко достапни 
подрачја, бидејќи овозможува континуирано 
следење на нивното здравје без потреба од 
физичко присуство во здравствени установи.

Македонски Телеком значително инвестира и 
посветува внимание на развојот на решенија 
во областа на телемедицината, користејќи 

Телемедицина
со далечинско следење

Телемедицината е форма на медицинска пракса за 
следење на здравствените параметри на пациентите на 
далечина, со користење дигитални технологии, којашто 
овозможува подобра дијагностика, а во одредени ситуации 
и медицински интервенции. 

медицински уреди од водечки светски 
производители, сопствена експертиза за ИКТ-
компонентите од решението, како и совети од 
врвни домашни специјалисти во здравството.

Пример за успешна имплементација на 
телемедицината кај нас е проектот во Општина 
Делчево, каде што Македонски Телеком 
имплементираше решение што овозможи 
далечинско следење на виталните параметри 
кај тешко подвижни пациенти и граѓани од 
руралните средини, што придонесе кон 

подобрување на достапноста и квалитетот на 
здравствените услуги.

Ваквите технологии не само што ја зголемуваат 
оперативната ефикасност, туку и поттикнуваат 
поголема интеграција на различните нивоа на 
здравствена заштита, овозможувајќи целосно и 
сеопфатно менаџирање на пациентите. Со ова, 
Македонски Телеком и Македонија се вброија 
во пионерите во надоаѓачката модернизација на 
здравствената поддршка во регионот и Европа.

Услугата е базирана на Cisco Unified Collabora-
tion платформа, хостирана во податочен центар 
на Македонски Телеком, со која се обезбедуваат 
основни и напредни функционалности за  
корпоративна хостирана IP-телефонија, можност 
за мобилни комуникациски услуги, како и видео 
и веб-колаборациски сервиси. Притоа, дизајнот, 
инсталацијата, конфигурацијата и оперативното 
одржување ги обезбедува Македонски Телеком.

За секој деловен корисник се доделува 
посебна виртуелна инстанца на Cloud, којашто 
се обезбедува преку редундантна физичка 
инфраструктура. Виртуелните инстанци се 
обезбедуваат преку напредни виртуелизациски 
технологии коишто придонесуваат за безбедна и 
високо достапна околина за секој корисник. Исто 
така, напојувањето на оваа Cloud платформа 
е редундантно, како и мрежниот дел и 
безбедносната инфраструктура, што резултира 
со високо ниво  на  достапност на услугата. 

Самата услуга се заснова на најнова 
технологија, имплементирана со најдобри 
практики при дизајнот и обезбедува оптимално 
димензионирање за секој корисник и напредни 
функционалности кај говорните услуги.

На овој начин корисниците добиваат 
напредна корпоративна IP-телефонија без 
почетна инвестиција во инфраструктурна и 
комуникациска опрема, за фиксен месечен 
надомест со модел “Pay as you use” („Плати колку 
што користиш“).  

Притоа услугата е флексибилна и овозможува 
брза и лесна надградба на капацитетот или 
воведување нов сервис во согласност со 
потребите на корисникот.   

Македонски Телеком, како лидер во телекомуникацискиот 
сегмент, во своето портфолио нуди комплетно управувана услуга 
за говорна, податочна и видео деловна комуникација - Business 
Collaboration Service (BCS).

Услуга за хостирана
IP-телефонија

Услугата вклучува:

• IP-телефонија – говорна услуга којашто се 
реализира преку IP-мрежа со користење Cisco 
IP-телефони како краен кориснички уред;
• Cisco Jabber за IM&Presence - софтверска 
апликација за компјутери и мобилни уреди 
преку која може да се врши напредна Instant 
Message (IM) комуникација;
• Cisco Jabber за Voice&Video - комплетна 
верзија на Jabber апликацијата којашто 
овозможува комуникација и достапност на 
вашиот број во канцеларија, каде и да се 
наоѓате.

Придобивки од услугата

• Корисникот добива решение „клуч на рака“, 
целосно управувано од Македонски Телеком 
• Воспоставување напредни комуникациски 
канали во и надвор од рамките на компанијата
• Мобилност – интеграција помеѓу фиксната и 
мобилната комуникациска мрежа
• Зголемена достапност на комуникациските 
услуги
• Воведување напредни функционалности кај 
стандардните говорни услуги
• Искористување на постоечките IP-мрежни 
ресурси за остварување стандардни говорни 
услуги
• Зголемување на ефикасноста на вработените 
преку брза и едноставна комуникација
• Подобрена оперативна флексибилност и 
скалабилност 

Постојат многу граѓански 
организации во Македонија 
коишто се борат за подобар 
живот на ранливи групи 
граѓани, поздрава животна 
средина, решавање локални 
проблеми на заедниците. И 
покрај тоа што имаат одлични 
иницијални идеи, на овие 
организации им се потребни 
дополнителни фондови за да ја 
исполнат својата цел.

Здружението Конект, за да им 
помогне на овие организации 
да соберат средства, но и да 
се поврзат со потенцијалните 
идни партнери и донатори, 
ja креираше платформата 
за групно донирање: www.
opop.mk. Платформата е 
реализирана во соработка 
со Фондацијата Телеком за 

Македонија, со што се разви 
партнерство преку кое се 
обезбедува донирање за 
развојни цели, не само на 
едноставен туку и на сигурен 
начин. Токму користењето 
на технологијата за подобар 
живот е дел од нашата 
стратегија кон која целиме со 
конкретни проекти.
Платформата користи 
најсовремени онлајн и 
мобилни системи, како и 
најнови технологии на заштита 
и овозможува едноставно 
пребарување широка база 
на граѓански организации со 
специфични проекти. 

Нејзината структура ги 
насочува донаторите лесно да 
направат избор од бројните 
иницијативи коишто се 

внимателно проверени и 
одбрани и коишто имаат 
потенцијал за долгорочно 
влијание и придонес кон 
одржливиот развој на: 
квалитетно образование, 
достоинствена работа и 
одржлив раст, добро здравје и 
благосостојба и искоренување 
на сиромаштијата.

Преку платформата се донира 
во првиот донаторски фонд во 
земјава за кој организациите 
аплицираат преку отворени 
повици, а проектите се 
одбираат од независни 
комисии по транспарентни 
и јасни критериуми. Сите 
проекти на платформата имаат 
широко и/или долгорочно 
влијание во решавање на 
проблемите на граѓаните и 

унапредување на животот на 
локалните заедници. 
Платформата со помош на 
технологија создава стратешки 
филантропски механизам 
којшто им овозможува на 
донаторите да го зајакнат 
своето влијание на повисоко 
ниво здружувајќи ги 
донациите. Дополнително, 
се создава мрежа на 
филантропски организации 
коишто стануваат видливи и 
отворени за целата јавност и 
полесно стигаат до својата цел.  
Со www.opop.mk секој може 
да донира и да биде дел од 
решението.

Инвестиција во подобро утре
со платформа за групно донирање

СОРАБОТКА НА ФОНДАЦИЈАТА ТЕЛЕКОМ ЗА МАКЕДОНИЈА И КОНЕКТ

